
   

Ymgeiswyr a Derbynyddion 
Cyllid - Hysbysiad Preifatrwydd 
 

CYFLWYNIAD 

Mae Cyngor Gweithredu Gwirfoddol Cymru yn ymrwymedig i ddiogelu eich 
preifatrwydd. 

Rydym yn trin preifatrwydd a chyfrinachedd yn ddifrifol iawn.  Bwriad yr hysbysiad 
preifatrwydd hwn yw esbonio sut rydym yn prosesu ac yn defnyddio data personol 
mewn perthynas â cheisiadau am gyllid grant gan CGGC. 

Rydym yn cydymffurfio â phob agwedd ar gyfraith diogelu data'r DU, sy'n cynnwys 
Rheoliad Diogelu Data Cyffredinol Ewrop (GDPR) a Deddf Diogelu Data 2018.  

Rydym yn rheoli nifer o gynlluniau cyllido ar ein rhan ein hunain ac ar ran 
Llywodraeth Cymru a chyrff eraill ('y Cyllidwr/Cyllidwyr') i gefnogi eu polisïau ac i 
gyfrannu at ein cenhadaeth i fod yn gatalydd ar gyfer newid cadarnhaol drwy 
'gysylltu, galluogi a dylanwadu' ac i wireddu ein gweledigaeth o 'ddyfodol lle mae'r 
trydydd sector a gwirfoddoli yn ffynnu ledled Cymru, gan wella llesiant i bawb'.  

Mae'n bwysig eich bod yn ymwybodol o sut y bydd eich data yn cael ei 
ddefnyddio. Sicrhewch eich bod yn darllen yr hysbysiad hwn yn ofalus a 
chysylltwch â ni os oes gennych unrhyw gwes�ynau neu bryderon. 

Efallai y byddwn yn diweddaru'r Hysbysiad Preifatrwydd hwn o bryd i'w gilydd. 

  



PWY YW CGGC? 

Cyngor Gweithredu Gwirfoddol Cymru ydym ni (CGGC, y cyfeirir ato yn yr hysbysiad 
hwn gyda'n gilydd fel ni, ein neu gallwn), elusen gofrestredig (rhif cofrestru 218093) 
a chwmni cyfyngedig drwy warant (rhif cofrestru 425299). 

Mae CGGC wedi'i gofrestru fel Rheolydd Data gyda Swyddfa'r Comisiynydd 
Gwybodaeth (ICO), rhif cofrestru Z6141301.    

Mathew Brown yw ein Swyddog Diogelu Data, sy'n goruchwylio'r holl 
weithgareddau prosesu data, a gellir cysylltu ag ef drwy e-bost yn dpo@wcva.cymru 
neu dros y ffôn ar 0300 111 0124.  

DATA PERSONOL 

Mae data personol yn golygu unrhyw wybodaeth am unigolyn y gellir ei defnyddio i 
adnabod y person hwnnw. Nid yw'n cynnwys data lle na ellir adnabod unigolyn (data 
dienw). 

Gallwn gasglu, defnyddio, storio a throsglwyddo gwahanol fathau o ddata personol. 
Os hoffech weld sut mae eich gwybodaeth bersonol yn cael ei defnyddio, gan 
gynnwys ar gyfer gwasanaethau penodol, cyfeiriwch at yr adran Defnyddio eich data 
personol ar waelod yr Hysbysiad Preifatrwydd hwn. 

PAM RYDYM YN CASGLU AC YN DEFNYDDIO EICH DATA PERSONOL 

Mae gennym eich manylion cyswllt oherwydd eich bod wedi dangos diddordeb 
mewn gwneud cais am gyllid gan CGGC. Gallwn ddefnyddio'r data hwn i gyfathrebu â 
chi am eich statws mewn perthynas â'n Rhestr Buddiolwyr Cymeradwy, am gais cyllid 
penodol rydych wedi'i gyflwyno neu am gyflawni eich prosiect ar ôl rhoi dyfarniad.  

Gallwn hefyd gysylltu â chi o bryd i'w gilydd ynglŷn â chylchau cyllido i ddod neu 
gyda gwybodaeth am ddigwyddiadau a hyfforddiant sy'n benodol i'r 
gronfa/cronfeydd) rydych wedi gwneud cais amdani/amdanynt. Bydd hyn yn cael ei 
wneud drwy ein pla�formau ymgeisio a rheoli prosiect ar-lein neu drwy e-bost.  

Byddwn yn defnyddio ein System Data Prosiect (PDS) ein hunain i reoli prosiectau.  

Byddwn yn defnyddio eich gwybodaeth i weinyddu, archwilio a monitro'r arian a dim 
ond yn datgelu eich gwybodaeth i’n cyllidwyr neu bartneriaid cyflenwi at ddibenion 
gwaith ymchwil, dilysu a gwerthuso neu i roi cymorth gyda'r broses ymgeisio. 

Cyn i ni roi arian i'ch mudiad, efallai y byddwn yn cynnal gwiriadau at ddibenion atal 
twyll a gwyngalchu arian, ac i wirio pwy ydych.  Mae'r gwiriadau hyn yn gofyn i ni 

brosesu data personol amdanoch, y gallwn ei rannu ag asiantaethau atal twyll 
trydydd par�.  Os ydym yn bwriadu defnyddio gwasanaethau asiantaeth atal twyll 
trydydd par�, byddwn yn cael caniatâd pendant gennych chi’n gyntaf.  

Os na fyddwch yn cyflwyno data personol 

Pan fydd yn ofynnol i ni gasglu data personol yn ôl y gyfraith, neu o dan delerau 
contract sydd gennym gyda chi, ac nad ydych yn cyflwyno’r data hwnnw pan ofynnir 
amdano, mae’n bosibl na fyddwn yn gallu cyflawni'r contract sydd gennym neu’n 
ceisio ei gael gyda chi (er enghrai�, i roi gwasanaethau i chi). Mewn achos o’r fath, 
mae’n bosibl y bydd yn rhaid i ni ganslo gwasanaeth sydd gennych gyda ni ond 
byddwn yn eich hysbysu os mai dyma’r achos ar y pryd. 

SUT RYDYM YN CASGLU EICH DATA PERSONOL? 

Pan fydd eich mudiad yn gwneud cais am gyllid gan unrhyw un o'r cynlluniau cyllido 
rydym yn eu gweinyddu, ac os dyfernir cyllid ar ôl hyn, byddwn yn casglu 
gwybodaeth bersonol amdanoch chi a'ch cydweithwyr, ymddiriedolwyr, 
cyfarwyddwyr a phersonél allweddol fel rhan o'r broses ymgeisio.  

Datgelu eich Data Personol 

Gallwn rannu eich data personol gyda'r trydydd par�on canlynol: 

• Darparwyr gwasanaeth: rydym yn defnyddio rhai darparwyr trydydd par� i'n 
helpu i redeg ein mudiadau, fel darparwyr gwasanaethau sy'n darparu 
systemau TG a systemau gweinyddu TG, neu werthuswyr i asesu ein Cronfeydd 
Data a'n systemau.  

• Cynghorwyr proffesiynol: gan gynnwys cyfreithwyr, bancwyr, archwilwyr ac 
yswirwyr sy'n cynnig gwasanaethau ymgynghori, bancio, cyfreithiol, yswiriant 
a chyfrifyddu. 

• Awdurdodau treth: sy'n gofyn am adroddiadau ar weithgareddau prosesu 
mewn rhai amgylchiadau. 

• Rhanddeiliaid eraill: gall hyn gynnwys, ymhlith eraill: 
o Ipswich So�ware Limited (sy'n gyfrifol am ddatblygu a chynnal a chadw 

MAP a PDS),  
o Bravo Solu�on; 
o Llywodraeth Cymru; 
o WEFO (Swyddfa Cyllid Ewropeaidd Cymru); 
o Swyddfa Archwilio Cymru; 
o Busnes Cymdeithasol Cymru;  



o Y Comisiwn Ewropeaidd, gan gynnwys ei archwilwyr neu werthuswyr;  
o Partneriaid Cefnogi Trydydd Sector Cymru (Cynghorau Gwirfoddol Sirol).   

Rydym yn gofyn i bob trydydd par� barchu diogelwch eich data personol a'i drin yn 
unol â'r gyfraith. Nid ydym yn caniatáu i'n darparwyr gwasanaeth trydydd par� 
ddefnyddio eich data personol at eu dibenion eu hunain a dim ond yn caniatáu 
iddynt brosesu eich data personol at ddibenion penodol ac yn unol â'n 
cyfarwyddiadau. 

Ni fydd CGGC yn trosglwyddo eich data i dderbynnydd y tu allan i'r Ardal 
Economaidd Ewropeaidd. 

DIOGELWCH DATA 

Rydym wedi rhoi mesurau diogelwch priodol ar waith i atal eich data personol rhag 
cael ei golli, ei ddefnyddio neu ei gyrchu mewn ffordd anawdurdodedig, ei newid 
neu ei ddatgelu. Ynghyd â hyn, rydym yn cyfyngu mynediad at eich data personol i 
aelodau, cyflogeion, asiantau, contractwyr a thrydydd par�on eraill (fel y rheini a 
enwir uchod) sydd ag angen cyfreithlon i wybod. Byddant dim ond yn prosesu eich 
data personol yn ôl ein cyfarwyddiadau ac maen nhw’n ddarostyngedig i 
ddyletswydd gyfrinachedd. 

Rydym wedi rhoi gweithdrefnau ar waith i ddelio ag unrhyw dor diogelwch data 
personol a amheuir a byddwn yn eich hysbysu chi ac unrhyw reoleiddiwr perthnasol 
o dor data pan fydd yn ofynnol yn ôl y gyfraith i ni wneud hynny. 

CADW DATA 

Byddwn dim ond yn cadw eich data personol am gyhyd ag y mae'n rhesymol 
angenrheidiol i gyflawni'r dibenion y gwnaethom ei gasglu ar eu cyfer, gan gynnwys 
at ddibenion bodloni unrhyw ofynion cyfreithiol, rheoleiddiol, treth, cyfrifyddu neu 
adrodd. Gallwn gadw eich data personol am gyfnod hirach os bydd cwyn neu os 
credwn yn rhesymol bod posibilrwydd o ymgyfreitha mewn perthynas â'n perthynas 
â chi. 

Er mwyn pennu'r cyfnod cadw priodol ar gyfer data personol, rydym yn ystyried 
swm, natur a sensi�frwydd y data personol, y risg bosibl o niwed o ddefnyddio neu 
ddatgelu eich data personol heb awdurdod, y dibenion rydym yn prosesu eich data 
personol ar eu cyfer ac a allwn gyflawni'r dibenion hynny trwy ddulliau eraill, a'r 
gofynion cyfreithiol, rheoleiddio, treth, cyfrifyddu neu ofynion eraill perthnasol. Caiff 



rhai enghrei�iau penodol lle byddwn yn cadw eich data am gyfnod o amser a bennir 
ymlaen llaw eu hamlinellu isod. 

Os ydych wedi gwneud cais am gyllid a ddarperir drwy'r Rhaglenni Cronfeydd 
Strwythurol yng Nghymru, bydd eich data yn cael ei gadw ar weinyddion diogel tan 
31 Rhagfyr 2026, neu'n hwyrach os cawn ein cynghori gan WEFO bod angen hwn at 
ddibenion rheoli neu archwilio'r rhaglenni.  

Fodd bynnag, os yw eich mudiad wedi derbyn cyllid o dan y rheoliad eithriad bloc 
cyffredinol neu'r egwyddor de minimis, bydd eich data personol yn cael ei gadw am 
deg mlynedd ar ôl cwblhau unrhyw ddyfarniad cymorth.  

Ar gyfer cynlluniau cyllido eraill, byddwn yn cadw eich data personol am hyd at chwe 
blynedd ariannol gyflawn ar ôl i’ch prosiect a gyllidir cael ei gau hyd nes y bydd yn 
rhydd o’r holl amodau sy’n ymwneud â’r cyllid a ddyfarnwyd a’r holl daliadau wedi'u 
gwneud.    

Os nad oeddech yn ymgeisydd llwyddiannus ar gyfer cronfa na ddarparwyd drwy'r 
Rhaglenni Cronfeydd Strwythurol yng Nghymru, byddwn yn dinistrio eich data 
personol erbyn un flwyddyn ariannol gyflawn fan bellaf ar ôl i'r cynllun cyllido gau.   

Rydym wedi ymrwymo'n gryf i ddiogelwch gwybodaeth ac yn cymryd camau 
rhesymol a phriodol i amddiffyn eich gwybodaeth bersonol rhag mynediad 
anawdurdodedig, colled, camddefnydd, newid neu lygredd. Rydym wedi rhoi 
gweithdrefnau ffisegol, electronig a rheolaethol ar waith i ddiogelu ac amddiffyn yr 
wybodaeth rydych yn ei rhoi i ni, gan gynnwys defnyddio amgryp�o a defnyddio 
ffugenwau. 

Mewn rhai amgylchiadau, gallwch ofyn i ni ddileu eich data personol: gweler eich 
hawliau cyfreithiol isod am ragor o wybodaeth. 

RHEOLYDDION DATA 

Rheolydd data, o dan Erthygl 4(7) y GDPR, yw'r unigolyn naturiol neu gyfreithiol, 
awdurdod cyhoeddus, asiantaeth, neu gorff arall sy'n pennu ar ei ben ei hun neu ar y 
cyd "pam" (dibenion) a "sut" (modd) y caiff data personol ei brosesu. Mae'n gyfrifol 
am gydymffurfiad, gan gynnwys diogelwch data, hysbysiadau o dor data, a chynnal 
hawliau testunau data.  

Llywodraeth Cymru yw'r Rheolydd Data ar gyfer yr holl ddata personol sydd ei angen 
i helpu i gyflawni'r rhaglen ac mae'r hysbysiadau preifatrwydd perthnasol yn hyn o 
beth isod: 



Ar gyfer gran�au Llywodraeth Cymru: htps://www.llyw.cymru/hysbysiad-
preifatrwydd-gran�au-llywodraeth-cymru 

Rydym ni’n gofyn i chi ddarparu’r wybodaeth sydd ei hangen arnom i brosesu eich 
cais. Yn hyn o beth, CGGC yw'r Rheolydd Data.  

SAIL GYFREITHIOL DROS BROSESU 

Byddwn dim ond yn defnyddio eich data personol pan fydd cyfraith diogelu data'r 
DU yn caniatáu i ni wneud hynny.  

Fel arfer, rydym yn prosesu eich data personol at y dibenion a ddisgrifir yn yr 
Hysbysiad Preifatrwydd hwn, ar y sail gyfreithiol ganlynol: 'mae prosesu yn 
angenrheidiol at ddibenion y buddiant dilys a ddilynir gan y rheolydd', Erthygl 6(1)(f) 
y GDPR.   

Y buddiannau dilys yw buddiannau CGGC i asesu eich cymhwysedd i gael cyllid ac i 
gyfathrebu â chi ar gyfer gweinyddu'r cyllid hwnnw, os ydych yn llwyddiannus.  

CYHOEDDUSRWYDD A DEFNYDDIO LLUNIAU/FIDEOS 

Mae'n amod gan rai gran�au a gynigir bod cyhoeddusrwydd digonol yn cael ei roi i'r 
prosiect er mwyn sicrhau bod yr effaith bosi�f a gaiff y prosiectau hyn mor weladwy 
â phosibl i'r cyhoedd a rhanddeiliaid.   

Mewn rhai achosion, bydd hyn yn cynnwys defnyddio ffotograffau, ffilmiau a 
recordiadau sain yn ein deunyddiau marchnata. Pan mai hyn fydd yr achos, byddwch 
yn cael eich hysbysu ar ddechrau'r prosiect a byddwn yn cael caniatâd ysgrifenedig 
priodol ar bob adeg. 

EICH HAWLIAU CYFREITHIOL 

O dan rai amgylchiadau, mae gennych yr hawl i: 

• Ofyn am fynediad i'ch data personol (a elwir fel arfer yn gais am fynediad at 
ddata gan y testun). Mae hyn yn eich galluogi i dderbyn copi o'r data personol 
sydd gennym amdanoch ac i wirio ein bod yn ei brosesu'n gyfreithlon. 
 

• Gofyn i ddata personol sydd gennym amdanoch chi gael ei gywiro. Mae hyn 
yn eich galluogi i gael unrhyw ddata anghyflawn neu anghywir sydd gennym 
amdanoch chi wedi’i gywiro, ond mae’n bosibl y bydd angen i ni wirio 
cywirdeb y data newydd rydych chi'n ei roi i ni. 
 

https://www.llyw.cymru/hysbysiad-preifatrwydd-grantiau-llywodraeth-cymru
https://www.llyw.cymru/hysbysiad-preifatrwydd-grantiau-llywodraeth-cymru


• Gofyn i ddileu eich data personol. Mae hyn yn eich galluogi i ofyn i ni ddileu 
neu dynnu ymaith data personol lle nad oes rheswm da i ni barhau i'w 
brosesu. Mae gennych hefyd yr hawl i ofyn i ni ddileu neu dynnu ymaith eich 
data personol lle rydych wedi llwyddo i arfer eich hawl i wrthwynebu prosesu 
(gweler isod), lle gallwn fod wedi prosesu eich gwybodaeth yn anghyfreithlon 
neu lle mae'n ofynnol i ni ddileu eich data personol er mwyn cydymffurfio â 
chyfraith leol. 
 

• Gwrthwynebu i ni brosesu eich data personol lle rydym yn dibynnu ar 
fuddiant dilys (neu fuddiant trydydd par�) a bod rhywbeth am eich sefyllfa 
benodol sy'n gwneud i chi fod eisiau gwrthwynebu prosesu ar y sail hon gan 
eich bod yn teimlo ei fod yn effeithio ar eich hawliau a'ch rhyddidau sylfaenol. 
Mae gennych hefyd yr hawl i wrthwynebu i ni brosesu eich data personol at 
ddibenion marchnata uniongyrchol. 
 

• Gofyn i’r data personol a brosesir gael ei gyfyngu. Mae hyn yn eich galluogi i 
ofyn i ni beidio â phrosesu eich data personol yn y senarios canlynol: 

o Os ydych am i ni sefydlu cywirdeb y data. 
o Pan mae ein defnydd o'r data’n anghyfreithlon ond nad ydych am i ni ei 

ddileu. 
o Pan rydych angen i ni gadw'r data hyd yn oed os nad oes ei angen 

arnom mwyach gan fod ei angen arnoch i sefydlu, ymarfer neu 
amddiffyn hawliadau cyfreithiol. 

o Rydych wedi gwrthwynebu i ni ddefnyddio eich data ond mae angen i ni 
wirio a oes gennym sail gyfreithlon dros ei ddefnyddio sy’n drech na 
hynny. 

 
• Gofyn i drosglwyddo eich data personol i chi neu i drydydd par�. Byddwn yn 

cyflwyno eich data personol i chi, neu drydydd par� o’ch dewis, ar fformat 
strwythuredig, a ddefnyddir yn gyffredin, y gellir ei ddarllen gan beiriant. 
Noder fod yr hawl hon dim ond yn berthnasol i wybodaeth awtomataidd y 
gwnaethoch roi caniatâd i ni ei defnyddio i ddechrau neu lle gwnaethom 
ddefnyddio'r wybodaeth i gyflawni contract gyda chi. 
 

• Tynnu caniatâd yn ôl ar unrhyw adeg pan rydym yn dibynnu ar ganiatâd i 
brosesu eich data personol. Fodd bynnag, ni fydd hyn yn effeithio ar 
gyfreithlondeb unrhyw brosesu a wnaed cyn i chi dynnu eich caniatâd yn ôl. 



Os byddwch yn tynnu eich caniatâd yn ôl, mae’n bosibl na fyddwn yn gallu 
cynnig gwasanaethau penodol i chi. Byddwn yn eich hysbysu am hyn os mai 
dyma fydd yr achos pan fyddwch yn tynnu eich caniatâd yn ôl. 

Os hoffech arfer unrhyw un o'r hawliau a nodir uchod, cysylltwch â ni. 

Nid oes angen ffi fel arfer 

Ni fydd yn rhaid i chi dalu ffi i gael mynediad at eich data personol (neu i arfer 
unrhyw un o'r hawliau eraill). Fodd bynnag, fe allem godi ffi resymol os yw eich cais 
yn amlwg yn ddi-sail, yn ailadroddus neu'n ormodol. Fel arall, gallem wrthod 
cydymffurfio â'ch cais yn yr amgylchiadau hyn. 

Yr hyn y gallai fod ei angen arnom gennych chi 

Efallai y bydd angen i ni ofyn am wybodaeth benodol gennych i'n helpu i gadarnhau 
pwy ydych a sicrhau eich hawl i gael mynediad at eich data personol (neu i arfer 
unrhyw un o'ch hawliau eraill). Mae hwn yn fesur diogelwch i sicrhau nad yw data 
personol yn cael ei ddatgelu i unrhyw un nad oes ganddo’r hawl i'w dderbyn. Efallai y 
byddwn hefyd yn cysylltu â chi i ofyn i chi am ragor o wybodaeth mewn perthynas 
â'ch cais i gyflymu ein hymateb. 

Terfyn amser i ymateb 

Rydym yn ceisio ymateb i bob cais cyfreithlon o fewn mis. Weithiau gallai gymryd 
mwy na mis i ni os yw eich cais yn arbennig o gymhleth neu os ydych wedi gwneud 
nifer o geisiadau. Mewn achos o’r fath, byddwn yn eich hysbysu ac yn eich 
diweddaru. 

Cwynion 

Mae gennych yr hawl i wneud cwyn ar unrhyw adeg i Swyddfa'r Comisiynydd 
Gwybodaeth (ICO), awdurdod goruchwylio'r DU ar gyfer materion diogelu data 
(www.ico.org.uk). Byddem, fodd bynnag, yn gwerthfawrogi'r cyfle i ymdrin â'ch 
pryderon cyn i chi fynd at yr ICO felly cysylltwch â ni yn y lle cyntaf. 

SUT I GYSYLLTU Â NI 

Rydym yn gobeithio bod yr Hysbysiad Preifatrwydd hwn wedi bod yn ddefnyddiol o 
ran sut rydym yn defnyddio data personol a'ch hawliau mewn perthynas â data 
personol o'r fath. Os oes gennych unrhyw gwes�ynau, cysylltwch â ni: 

• E-bos�wch ni ar dpo@wcva.cymru.  

• Ysgrifennwch atom yn Cyngor Gweithredu Gwirfoddol Cymru, Un Rhodfa’r 
Gamlas, Heol Dumballs, Caerdydd CF10 5BF. 
 

NEWIDIADAU I'R HYSBYSIAD PREIFATRWYDD HWN 

Diweddarwyd yr hysbysiad preifatrwydd hwn ddiwethaf ar 6 Awst 2026. Rydym yn 
adolygu’r hysbysiad preifatrwydd hwn yn rheolaidd a gallem ei newid o bryd i'w 
gilydd trwy ddiweddaru'r dudalen hon er mwyn adlewyrchu newidiadau yn y 
gyfraith a/neu ein harferion preifatrwydd. Byddem yn eich annog i wirio'r hysbysiad 
preifatrwydd hwn yn rheolaidd am unrhyw newidiadau. 

  



Atodiad 1 – 

Defnyddio eich data personol 
Rydym wedi grwpio'r data personol rydym yn ei ddefnyddio fel a ganlyn: 

• Data Adnabod: mae’n cynnwys enw cyntaf, enw cyn priodi, cyfenw, dyddiad 
geni, rôl bresennol o fewn eich mudiad, profiad blaenorol, ac enw'r mudiad. 

• Data Cyswllt: mae’n cynnwys cyfeiriad bilio, cyfeiriad e-bost personol, 
cyfeiriad e-bost busnes a rhifau ffôn. 

• Data sensi�f: mae’n cynnwys rhyw, tarddiad hiliol neu ethnig, cyflyrau 
iechyd ac unrhyw wybodaeth bersonol arall rydych yn ei rhoi i ni. 

• Lluniau a fideos: mae’n cynnwys ffotograffau, ffilmiau a recordiadau sain fel 
yr amlinellwyd ym mharagraff 11 uchod, i gefnogi marchnata a 
chyhoeddusrwydd rhai prosiectau.  

 

Dibenion y byddwn yn defnyddio eich data personol ar eu cyfer – pob pla�form a 
gwasanaeth 

Pwrpas/Gweithgaredd Math o ddata 

I'ch cofrestru fel defnyddiwr neu eich cyfrif (a) Adnabod  

(b) Cyswllt 

I gyfuno eich data personol ar gyfer gwerthuso ac adrodd 
dadansoddiadau 

(a) Adnabod 

(b) Cyswllt  

(c) Sensi�f 
 

I brosesu a rheoli taliadau 

 

(a) Adnabod 

(b) Cyswllt  

I reoli ein perthynas â chi a fydd yn cynnwys: 

(a) Eich hysbysu am newidiadau i'n telerau  

(b) Gofyn i chi adael adolygiad neu gwblhau arolwg 

(a) Adnabod 

(b) Cyswllt  

(c) Sensi�f 



(c) Darparu ar gyfer unrhyw ofynion penodol a allai fod 
gennych 

I weinyddu a diogelu ein busnes, ein gwefannau, a'r 
systemau rydym yn eu defnyddio i gyflwyno ein 
gwasanaethau i chi (gan gynnwys datrys problemau, 
dadansoddi data, profi, cynnal a chadw systemau, 
cefnogi, adrodd a chynnal data)   

(a) Adnabod 

(b) Cyswllt 

I gyflwyno cynnwys gwefan berthnasol i chi  (a) Adnabod 

(b) Cyswllt  

I ddefnyddio dadansoddiadau data i wella ein gwefan, 
gwasanaethau, marchnata, cydberthnasau â chleien�aid 
a phrofiadau 

(a) Technegol  

I wneud awgrymiadau ac argymhellion i chi am 
wasanaethau a allai fod o ddiddordeb i chi  

(a) Adnabod 

(b) Cyswllt  

I farchnata a chyhoeddi gweithgareddau grant penodol 
yn unol â'n rhwymedigaethau cytundebol 

(a) Adnabod 

(b) Llun/fideo 

Gwasanaethau a phla�formau penodol 

Mae'r pyrth a'r gwasanaethau canlynol yn defnyddio gwybodaeth bersonol, naill ai a 
ddarparwyd gennych chi neu o'r Gronfa Ddata, i gyflwyno eu gwasanaethau i chi, 
neu ar gyfer eu gofynion unigol eu hunain:  

MAP 
 
Map.wcva.cymru 

Data Personol: 

• Enw 
• E-bost 
• Rhif ffôn 
• Cyfeiriad cartref 

(1) Cefnogi pobl sy'n gwneud cais am 
gyllid 

(2) Marchnata a dadansoddiadau fel 
rhan o’r gwasanaeth a ddarperir   

 

PDS 
 
pds.wcva.cymru 

Data Personol: 

• Enw 
• E-bost 
• Rhif ffôn 
• Cyfeiriad cartref 

(1) Cofnodi gwybodaeth sy'n ymwneud 
ag unigolion sy'n cael budd o'r cyllid 

(2) Marchnata a dadansoddiadau fel 
rhan o’r gwasanaeth a ddarperir   
 

https://map.wcva.cymru/
https://pds.wcva.cymru/


Data personol 
sensitif: 

Ydy 

 
(3)  Mae data personol sensi�f yn cael 

ei gofnodi yn unol â gofynion y 
cyllidwr. 

CRM 
 

salesforce.com 

Data Personol: 

• Enw 
• E-bost 
• Rhif ffôn 
• Cyfeiriad cartref 

 

(1) Y gronfa ddata a rennir sydd â 
chofnodion y mudiad, y 
rhyngweithiadau y mae aelodau 
TSSW yn eu cael â'r mudiadau 
hynny a gwybodaeth gyswllt staff ac 
ymddiriedolwyr y mudiadau hynny. 

(2) Marchnata a dadansoddiadau fel 
rhan o’r gwasanaeth a ddarperir   

Signable 
 
signable.co.uk 

Data Personol: 

• Enw 
• E-bost 
• Rhif ffôn 

(1) Cofnodi gwybodaeth er mwyn 
llofnodi dogfennau’n ddiogel 

Ffurflenni Microso� 
 
forms.microso�.com 

Data Personol: 

• Enw 
• E-bost 
• Rhif ffôn 

(1) Mae angen cynnal arolygon o dan y 
cytundeb cyllido 

 

https://www.salesforce.com/uk/
https://www.signable.co.uk/
http://forms.microsoft.com/

